
A L I E N T O m 
N." 10, 11, 12 - ABRIL-MAIO-XUÑO DO 1935 

D I R E I Z Ó N : E S C U U X O R F E R R E I R O , 5 - N O I A ( A C R U Ñ A ) 

ENCOL DA NOVA LEI MUNICIPAL 

HESPAÑOLA 

Por Decreto de 31 de outono derradeiro, promulgouse a nova 
Lei Municipal, con suxeizon ás Bases sancionadas pol-as Cortes 
da Repúbrica en lei de 12 de xulio anterior. Desenrolando os prin
cipios da Vixente Constituzón, precisábase unha lei municipal e 
unha lei provincial, intento que xa agarimaron as Cortes Consti-
tuintes e que non puderon conquerir por razós políticas de todos 
coñecidas. As primeiras Cortes ordinarias, dende o primeiro mo
mento, trataron de faguer unha nova lexislazon orgánica da Vida 
local, e por causas que estudaremos máis adiante, acometeron a 
tarefa de faguer as leises Municipal e Provincial separadamente, 
siguindo un criterio conforme ás necesidades dos partidos maiori-
tarios. Unha Comisión interministerial, desiñada por orden de 31 

de xaneiro de 1934, redaitou un anteproieito de Lei Municipal, 
que, feito proieito, con lixeiras modificazós, pol-o Ministro da 
Gobernazón Salazar Alonso, servíu de tear para o proceso par
lamentario que rematóu co-a lei que irnos a comentar. O proieito 
de Lei Provincial non tivo fortuna, quedando en mero anteproieito 
o redaitado por unha Comisión interministerial nomeada en Orden 
do 12 de maio de 1934. 

Partindo do estudo esquemático dos principios constituzona-
les da Repúbrica hespañola en materia de orgaizazón názonal, con 
un eisame dos antecedentes legislativos no período constituzonal, 
imos a espoñer a nova Lei Municipal, fondamento do estado ña-
zonal, e que, niste caso, por premuras de tempo e descoñeci-
mento da raíz do problema, non fai máis que demorar a soluzón 
do problema máis amprio do Dereito púbrico hespañol. 

A Constituzón da Repúbrica, procrama no seu artigo 8 que o 
Estado hespañol, dentro dos límites irredutíbeles do seu territorio 
aitual, estará integrado por Municipios mancomunados en provin
cias e pol-as rexios que se constituían en réxime de autonomía, 
establecendo no artigo 9 que todol-os Municipios serán autónomos 
ñas materias da sua competencia i-elexirán os seus auntamentos 
por sufraxio igual, direito e segredo, salvo cando funcionen en ré-
xime de Concello aberto. Istes principios, en relazón dos precei-
tos que recoñecen o ordenamento xurídico das rexiós autónomas, 
asentaban o inicio de un proceso lexislativo para dar ao Municipio, 
como célula do orgaísmo nazonal, a sua estruitura legal. O ilustre 
Pérez Serrano, ao comentar a Constituzón, afirma que no citado 
artigo 8 preténdese siñalar cál é a unidade local indiscutíbel de 
cuia realidade ninguén dubida, proclamándose no artigo 9 (ao re-
coller o Voto particular do diputado Sr. Rodríguez Pérez) a pleni-
tude de autonomía dos municipios, xa que non bastaba facilitar a 
sua eleizón en forma democrática, e dáselle valor constituzonal á 
crásica instituzón do Concello aberto que a nosa lexislazón afran
cesada do século XIX descoñecéu, pervivindo en algunhas comar
cas e recollida nos seus proieitos pol-os siñores Maura e Cana-
lexas (influxo de Hinojosa, Azcárate e Posada), pasóu ao Estatuto 
de 1924 (co aditamento de un caso especial, de rotazón, que al-
guén chamóu despeitivamente «Concello entreaberto»); chegando 
a precisión do novo Direito constituzonal a orgaizar a provincia 

como unha mancomunidade «imposta» de municipios, entidade 
aquela que pervive como necesidade adeministrativa con fís non 
so adeministrativos sinón tamén políticos, a pesar da oposizón de 
moitos diputados, entre eles o noso Otero Pedrayo, que pediron 
que as provincias foran suprimidas por estética. Debemos siñificar 
que o principio da autonomía dos municipios é tan craro que inda 
ñas rexiós autónomas ha ser base dos preceitos orgánicos da sua 
adeministrazón local. 

Para chegar a un análisis preciso e fondo da nova Lei Munici
pal hespañola, filia das Cortes do segundo bienio, é ineludíbel es-
tudar o desenrolo da lexislazón municipal no Dereito constituzo-
nal, xa que, anteriormente a ista fase do Dereito púbrico, o Mu
nicipio aparescía como unha entidade natural, como un fenómeno 
social, núcleo orgánico e primeira célula do Estado. 

A aldea, a vila, a cibdade, como formazós hestóricas, como 
fenómenos sociaes, desenrólanse no proceso natural das suas for
zas dentro do seu medio propio; mais o Estado, que conta con 
elas como elementos do seu orgaísmo, pretende incorporal-as á 
sua estruitura política, i-esta incorporazón preséntase no Dereito 
constituzonal hespañol como unha acomodazón das formazós lo-
caes mediante a lei, en virtud de fórmulas xurídicas. O Municipio, 
como obra da lei, nos tempos do Direito constituzonal, é a orgai-
zazón política dos núcleos sociaes —aldea, vila, cibdade— feita 
en interés das necesidades e do proceso evolutivo do Estado na-
zonal. 

Con Vén percisar que no período constituzonal, a partir de 
1812, elabóranse os conceitos legales de Municipio e Provincia 
con todo o réxime regular, abstráito, imposto por presión central, 
hacia fora e de arriba a abaixo, de ordeamento sistemático e xe-
rarquizado da Adeministrazón do Estado e da Adeministrazón lo
cal. En Hespaña, durante todo o século XIX, o Municipio legal se-
guíu o seu proceso sin conseguir coincidir co-a eispresión natural 
da Vida local, que, en moitos casos —concello aberto, comunida
des, xuntas de vecinos—, persistíu fora do sistema da lei. 

Iste réxime legal do centralismo hespañol, que buscaba estrui-
turar o Estado sobre os grados e xerarquías dos núcleos sociaes, 
ha de considerarse na resultante das leises orgánicas de 1877 e 
1882. En tal sistema, o Municipio non era máis que a asociazón 

legal de todal-as persoas que residían nun término municipal, e a 
Provincia unha roda adeministrativa intermedia entre o Estado e 
o Municipio, necesaria para chegar o Estado co-a sua tutela a to-
dol-os ámbitos da vida nazonal. Apáresela a aldea, a Vila, a cib-
dade, como centro urbano e como núcleo social, e a Municipali-
dade como unha unidade funzonal. O Municipio era unha roda 
máis da máquina adeministrativa do Estado nunha estruitura, 
nunha orgaizazón que, baixo a máscara da providente tutela es
tatal, creaba a tiranía política da lei centralista. E a Provincia, tal 
como a concebían os xuristas do século XIX, aparescía como ou-
tra roda para axudar ao mecanismo do Poder central, e ao calor 
dista fición legal convirtíronse as provincias eos seus órgaos 
—Diputaciós— en focos de corruptela política e tiranía dos Muni
cipios, exercendo a oligarquía do caciquismo máis inmoral e no-
xento. 

Ao pouco tempo de se pubricar a lei provincial de 1882, e con 
poneos anos de vida aínda a lei municipal parella, sentíuse a ne-
cesidade de corregir aquela corruptela que convertía aos núcleos 
sociaes en focos políticos ao servizo dos partidos, ameazando a 
eisistencia do mismo Estado, e comenzóu a aitividade legislativa 
para elaborar unha reforma do réxime local, non so pol-o proceso 
de formazón das novas ideas autonomistas e descentralizadoras, 
sinón tamén pol-as necesidades das rexiós e dos pobos. A primei-
ra eispresión innovadora, refregábase na tendencia a integrar as 
duas leises orgánicas nunha soia lei de réxime local, pol-o feito 
unánimemente recoñecido de que namentras o Municipio era unha 
orgaizazón natural, a Provincia era unha creazón legal, artificial, 
para o eisclusivo servizo do Estado. Aparescía tamén a ideada 
descentralizazón, a defiñizón de funzós e a municipalizazón de 
servizos. E sinalábase a necesidade de consagrar na lei os mati
ces hestóricos e reales dos centros locaes: pequeños municipios, 
comunidades, agrupazós, etc. Era de ineludíbel precisión orgai-
zar ao Estado nazonal sobre as formas da sua orgaizazón social, 
tan fortes que perviviron naquela ausorvente aitividade lexislativa 
que chegóu a distinguir ao Municipio, núcleo urbano, da Munici-
palidade, esfera xurisdizonal e de funzós. Pero era evidente que 
a propia realidade sostiña aos núcleos da verdadeira vida nazonal 
fora do mecanismo estatal, e aparte daquel sistema de xerarquías 

e de órgaos, funzonaban as comunidades e xuntas Veciñales per-
feitamente axeitadas aos propios medios e aos fís na unidade lo
cal, principio do Estado, célula da nazón orgaizada. 

Ao mesmo tempo que se sentía a necesidade de reforma do ré-
xime municipal, aparescía o desexo de, esquecendo a Provincia 
inventada ñas Cortes de Cádiz, rexurdir aos antigos Reinos, or-
gaizando unha división territorial de Hespaña que, partindo da rea-
lidade hestórica, pudera reavivar a máquina centralista que safo-
gaba ñas ficiós dos xuristas e ñas inmoralidades dos políticos. 

Apenas foi posta en vigor a lei de 29 de agosto de 1882, o 16 
denadal do mismo ano, o entonces Ministro da Gobernazón, se
ñor González, presentaba ao Senado un proieito de Lei Municipal, 
que foi retirado pol-o sucesor, Sr. Gullón, e sustituido por outro 
de éste o 23 de xunio de 1883. O 5 de xaneiro de 1884, presentóu 
o Sr. Moret dous proieitos de reforma das leises Provincial e Mu
nicipal. En 27 de nadal de 1884, Romero Robledo aparesce co seu 
proieito de lei «sobre gobernó e adeministrazón local», que tam-
pouco prosperóu. Seguiron moitos e sucesivos intentos de refor
ma, que non tiveron éisito: 1886, de D. Venancio González; 1891, 
deSilvelae Sánchez de Toca; 1899, de Dato; 1899, de SilVela, 
encol da descentralizazón adeministrativa; 1891, de González; 
1902, de Moret; 1903, de Maura; 1906, de Besada; 1907, de Mau
ra; 19Í2, de Canalexas; 1918, do Gobernó Nazonal, e 1919, de 
Romanones. 

Na monarquía, isa profusión de iniciativas, si non servíu para 
artellarunha lei orgánica da Adeministrazón local, preparóu o ca-
miño para reformas a fondo, que culminaron no Estatuto de 1924, 
que, carente de orixinalidade toda Vez que recollía os principios 
dos proieitos de Maura, artellóu por primeira vez no dereito posi
tivo hespañol os principios da autonomía municipal, e, ademáis, 
servíu de base á nova Lei Municipal, que Vamos a comentar, na 
que se recollen moitas das suas normas e ao afastarse délas, 
xusto é confesal-o, non introduce reformas axeitadas á estruitura 
constituzonal da Repúbrica hespañola. 

Non creio do caso necesario estudar os múltipres proieitos de 
reforma da Adeministrazón local. Pero é mester que falemos algo 
encol do proieito de D. Antonio Maura de 1907 (que é o contido 
ñas Bases de 1903), no que se formulaban os siguintes principios: 

1.0A integrazón ordeada, según principios jurídicos Generales, 
do réxime local (Municipios e Provincias). 2.° A reconstituzón 
dos pequeños municipios en mancomunidades, e da adeministra-
zón dos pobos, aldeas, barrios ou casales. 3.° A orgaizazón de 
mancomunidades legales e voluntarias na esfera municipal. 4.° O 
establecimento da representazón corporativa e social. 5.° A su
presión do caráiter de orgaísmo permanente do Auntamento e 
creazón da Comisión municipal. 6.° A orgaizazón do réxime xu-
rídico dos acordos dos Auntamentos e dos recursos contra os 
mismos. 7.° O réxime de tutela das Corporazós. 8.° A modifi-
cazón das Diputazós provinciales. 

Aquela reforma levaba unha breve «exposición de motivos», da 
que son as siguintes Verbas: «Preservando, así a las instituciones 
locales como al Estado, de sugerencias o extralimitaciones que 
subvertirían su natural y recíproca coordinación orgánica, se fran
quean y normalizan todas las adaptaciones a que se ha de prestar 
ley semejante, de manera que las legítimas y positivas realidades 
no resulten suplantadas por artificios, ni tampoco enervadas por 
obstinación de simetría». Fermosa xustificazón dunha reforma da 
vida local, que de haber trunfado faría de Hespaña un Estado forte 
e Vigoroso, limpo de caciquismo e de burocracia imposta sin co-
rrespondenza co-as realidades. O proieito foi o máis discutido ñas 
Cortes da monarquía; mais a lei, n-oustante ter Maura encarecido 
das Cortes a sua urxencia, non se chegóu a pubricar, cecáis por 
imposizós da política de caciques e cucos. Lémbrese que foi unha 
das elaborazós parlamentarias máis detenidas, longas e aiciden-
tadas que se rexistran nos anales das Cortes hespañolas. 

En 1912 recolléu Canalexas aquil intento de reforma, mere-
cendo en 1919 outro intento baixo o Gobernó de Romanones, pa
sando pol-o interesantísimo proieito e^icol das facendas locaes 
de 1918. 

A Dictadura apropióuse os traballos citados e pubricóu o Es
tatuto Municipal en 1924 e o Estatuto Provincial en 1925. Daquil 
réxime de arbitrariedade e forza, ficaron os dous Decretos-leises 
mencionados que, a pesares de todo, foron o millor que tivo Hes
paña sobre Adeministrazón local, e que sirviron de moito aos le-
xisladores da Repúbrica. Os Estatutos de Calvo Sotelo, consagran 
a autonomía municipal, co-a idea de reconstruir o Estado sobre 

o principio xurídico dos municipios libres, aspirando a restaurar o 
senso nazonal de autonomía que lucíu nos millores tempos da Vida 
municipal hespañola; afírmase a plea persoalidade dos municipios, 
recoñecendo a capacidade xurídica integral en todo1-os ordes do 
dereito e da vida; ademite a Variedade de tipos de convivencia co
munal, diferenciando ao Municipio urbano do rural, e otórgalles o 
dereito de dictarse a sua propia norma de funzonamento; e, en 
xeneral, ademite todol-os principios consagrados nos proieitos de 
Maura e Canalejas, máis o intento de reforma das facendas locaes 
de 1918. 

Co-ista legalidade alcontróuse a Repúbrica; mais si ben os pos
tulados do novo Réxime eran autonómicos, non podía nos seus 
primeiros pasos recoflecer íntegramente a vixencia dos Estatutos 
da Dictadura, xa que fundados sobre unha ampria base de autono
mía adeministrativa, os anos de uso, baixo un Gobernó anticonsti-
tuzonal, so servirán para axudar dun xeito capcioso ao caciquis
mo tradizonal. Por ista razón, a Repúbrica, que traguía entre o 
seu programa o aplastamento do caciquismo, tivo que faguer, 
enantes da sua Constituzón, unha legalidade provisional, que con
forme ao momento permitirá o control direito e inmediato das au
toridades do poder central; e ista legalidade, conságrase no De
creto de 16 de San Xohan de 1931, elevado a lei en 15 de setem-
bro do mismo ano, no que se decrara a vixencia do libro 2.° dos 
Estatutos e certos artigos da sua parte orgánica compatíbeles co-as 
necesidades políticas da revoluzón. 

Mais promulgada a Constituzón, culos preceitos temos es
posto noutro lugar diste traballo, era obrigado faguer unha lei 
orgánica de Adeministrazón local. Debemos recordar que as Cor
tes Constituintes consideraron as leises Municipal e Provincial 
como parte da sua tarea constituzonal. En 1932, o Direitor gene
ral de Adeministrazón local, D. Xosé Calviño, esbozóu un proieito 
de Lei Municipal, partindo das normas da Constituzón da Repú
brica e armonizando a autonomía co control, especialmente en 
cuestiós de facenda. Aquil proieito non foi presentado ás Cortes 
e ao comenzó de 1933, García Labella, Direitor de Adeministra
zón local naquel entonces, nombróu unha Comisión que redaitóu 
un intresantísimo proieito de Lei Municipal e preparóu outro en-
col das Provincias. Mais tampouco tivo sorte. Os feitos políticos 

precipitaron a disoluzón das Constituintes, que remataron a sua 
vida sin acometer a soluzón de problema de tanta importancia. 

As derradeiras Cortes adicáronse á reforma das leises encol 
da orgaizazón e adeministrazón da Provincia e do Municipio. Hai 
que faguer constar que a Repúbrica, dende o primeiro proieito, se-
guíu un sistema de leises independentes para a adeministrazón 
provincial e para a municipal. Cecáis a principal razón que setivo 
para faguer isto foi a comenenza de resolver primeiro o problema 
do Municipio, deixando para despóis a Provincia, na coal sería ne
cesaria unha coordinazón constituzonal eos Estatutos rexionaes. 
Ademáis, as Cortes ordinarias tifian un interés político de resol
ver primeiro a cuestión funzonarista da vida local, como resolve-
ron a dos empregados e funzonarios sanitarios co-a desastrosa 
Lei de Coordinazón Sanitaria, xa que o promotor do proieito, 
hoxe Lei Municipal, foi Salazar Alonso, repersentante de consi-
derábeles agrupazós de funzonarios municipales; e tanto é así 
que, si ben o proieito presentado ás Cortes comprendía non só a 
orgaizazón e funzonamento das entidades locaes, sinón tamén a 
parte fundamental da sua facenda, a lei de Bases aprobada, e 
pol-o tanto a Lei Municipal promulgada, deixaron de lado a fa
cenda municipal, adicándose con especial atenzón aos probremas 
funzonaristas. 

Iste é un dos erros máis grandes da nova Lei Municipal hespa-
ñola, que, filia dos afás proselitistas dos políticos, esquecéu a raíz 
do probrema da vida local, para atender as baixas comenenzas 
partidistas. Xa veremos máis adiante como a nova Lei Municipal 
trata de resolver, co casuísmo máis cativo, a cuestión de pagas de 
segretarios e empregados, escalafós, convalidazón dos interinos, 
clasificazón, etc., pasando por outo canto pode ser inizo do re-
xurdimento do Municipio como célula do Estado nazonal. Había 
que gañar votos e nos funzonarios do Municipio alcontrábanse 
eficaces cooperadores para a recluta eleitoral. Ren siñificaba que 
os Municipios ficaran como enantes de pubricarse a lei, e cicáis 
pior, pois namentras non se daba soluzón racional á autonomía nin 
á facenda local, estabrecíanse novas cargas para faguer máis difí
cil a sua Vida precaria e continuar baixo a mecánica caciquil que 
os sometía aos outros órgaos adeministrativos. 

Namentras non se publique a Lei Municipal totalmente, estimo 

un erro gravísimo que se promulgue unha lei, como a vidente, que 
somentes acomete a soluzón dos aspeitos eisternos do problema. 

Das coarenta Bases que tina o proieito somentes foron apro
badas pol-as Cortes dazaoito, quedando entretanto autorizado o 
Gobernó para refundir con caráiter provisional, no mismo texto 
legal e a continuazón da parte orgánica promulgada, as disposizós 
Vixentes en materia de facenda municipal. Dixo un comentarista 
que todol-os defeitos da Lei Municipal vixente parten de que foi 
feita nun momento inoportuno, pol-o estado de inquietude e de 
perturbazón en que se desenrolaba a vida hespañola; verdade, mais 
somentes en parte, porque por isa razón que fixo imposíbel dis
cutir e aprobar os puntos referentes á facenda, os legisladores do 
segundo bienio, deberon de agardar a outra ocasión millor, dei-
xando namentras sin autorizar ao Gobernó para promulgar ise 
aborto de lei de orgaizazón municipal que hoxe rixe. Craro está, 
que, conseguidos os fís políticos, aos lexisladores de pouco lies 
Valéu reparar en que o problema está hoxe o mismo que denantes 
de pubricarse a sua obra. 

Outro defeito trascendental da nova Lei Municipal, é a redai-
zón das suas «disposizós transitorias», imperfeitas, incompletas e 
inoperantes. É rielas onde se fixa máis craramente o criterio do 
lexislador, de buscar somentes o faitor psicolóxico, na satisfazón 
interior dos funzonarios municipales. Abundosos preceitos encol 
da confeizón dos escalafós, cqnsolidazón de empregados interinos 
e temporeiros, etc., a quenes favorece eistraordinariamente, e así 
temos que a disposizón coarta, pouco centífica, paresce feita para 
favorecer aos nomeados durante o «bienio» i-estabiliza a aquiles 
eos que se realizóu o que o Estatuto anterior prohibía. De feito o 
Municipio perde con ista lei a desiñazón dos seus funzonarios e 
ve mermadas as suas facultades disciplinarias con un tribunal in
termedio entre o aito adeministrativo e o contencioso, que só se
ría eisplicábel si a sua xurisdición chegase a todol-os asuntos e se 
fixera de tal tribunal o que repersenta na facenda o Tribunal 
Económico. 

Tan pelerina doutriña chega a crasificar aos segretarios en tres 
categorías, complicando a vida dos pequeños municipios, que, na
turalmente, teñen pouco presuposto, esquecendo de regular, co
mo compre a unha lei autonómica, aos interventores. Encol dos 

interventores é tan ausurdo o criterio seguido que se chegou a po-
ñelos baixo a persoalidade do segretario. Non reparón o legisla
dor que o senso de autonomía rechaza a idea de dependenza, mais 
non a de intervenzón, e a corrente moderna no dereito municipal 
recoñece que o control financeiro praiticado pol-o Estado sobre 
as facendas locaes non é abusivo, sinón unha precauzón legítima. 

A nova Lei Municipal hespañola, ademáis, caraiterízase por ser 
un fato de contradizós, faltas de sintaxis e omisiós. Pódese afir
mar que a nova lei é un plaxio do Estatuto de Calvo Sotelo, e, 
cousa curiosa, trátase no articulado de ocultar a fonte utilizada, 
dándoselle unha redaizón peor e máis confusa. Non estaba mal, 
pol-o que se refire á autonomía, o aproveitar a experenza lexis-
lativa dos Estatutos da Dictadura; pero o que non ten perdón é 
que os lexisladores da lei de 1935, meros copistas do Estatuto de 
1924, sentindo un torpe prexuicio político, disimulen aqueles ali-
cerces baixo unhos preceitos sin orixinalidade e carentes de toda 
téinica adeministrativa e legal. 

Innumerábels defeitos formales presenta a Lei Municipal que 
comentamos. Sería tarea longa recoller todos, mais hai algús que 
pol-o seu volume e influenza na vida local requiren un breve co
mentario. Así temos que unha lei que tina que ser fundamental
mente autonómica, xa que así o eisixe a Constituzón, ofrece mos-
tras de evidente retroceso: proclama a nova lei a autonomía dos 
municipios no seu artigo 101 e máis adiante ademite en formazón 
de Ordenanzas un recurso por «eistralimitazón» anteo Ministerio; 
permite ao Gobernó a suspensión de alcaldes en todal-as suas 
funciós cando o término municipal se atope en estado de eiscei-
zón, e obriga a someter á aprobazón do Ministerio de Facenda 
as tarifas e a reglamentazón dos servizos municipalizados. 

Pero xa que falamos de municipalizazón temos que faguer 
constar a enorme confusión dos seus preceitos nesta materia. In-
cluíe o réxime de concesión entre os medios de municipalizar ser
vizos, sendo como é a negazón máis rotunda da municipalizazón; 
fálase de «Empresa municipal que adoita forma de Sociedade pri-
vada>, o que siñifica establecer unha mixtura de elementos pro
pios do contrato adeministrativo con elementos de contrato pri
vado e mercantil, de moi malas consecoencias pra a economía 
dos Municipios; etc. 

En materia de orgaizazón municipal, conserva o Concello 
aherto para os Auntamentos de 500 habitantes; estabrece a distin-
zon entre Auntamento e Comisión permanente; suprime os con-
cellales xurados que creóu o Estatuto, pero conserva os concellales 
síndicos, tan inúteis como aqueles. Respeito á comisión perma
nente, que como órgao adeministrativo hase fundar na rapidez e 
na eficacia do servizo, caresce de xurisdizón propia e concéde-
selle unha intervenzón nos acordos do pleo. Desaparescen na 
nova Lei Municipal os distritos e a xurisdizón neles dos Téntes 
de Alcalde, o que repersenta ñas grandes cibdades unha dificul-
tade que é mester soluzonar legalmente. 

En competencia municipal, entre outros defeitos, debemos si-
nalar o retroceso formidábel, volvendo de novo á vixencia da lei e 
do reglamento de eispropiazón forzosa, con perda de todal-as me-
lloras logradas, aparecendo en contradizón co-a décima das suas 
Disposizós transitorias que decrara vixente o Reglamento de 
Obras e Servizos Municipales. 

Unha novedade moi discutíbel é os «alcaldes ultrapopulares», 
ou desiñados pol-o propio corpo eleitoral. A maoría dos comenta
ristas din que esta instituzón na práitica é un entorpecimento da 
Vida municipal, que se somete así á loita política dos partidos. 
Mais eu estimo que, aparte dalgún incomenente, ten a ventaxa da 
sua independenza e forza frente ás eveluzós do Concello. 

Dende a definizón de Municipio (artigo 2.°) até a determiñazón 
da tutela do Estado, a nova Lei Municipal está chea de incon-
gruenzas legislativas e de fondas contradizós doutriñales. Os re-
daitores déla estiveron máis atentos a faguer un corpo legal ade
cuado as eisixenzas políticas dos partidos gubernamentales, es-
quecendo a realidade do problema, podándose afirmar que a Lei 
Municipal de 1931 non meresce o honor de ser consideirada como 
reforma da vida local. O caciquismo e a ficción legal do Municipio 
no século XIX pervive nesta lei circunstancial e valeira. 

Noustante a falta de orixinalidade, merescen loubanza os pre-
ceitos que se refiren á alterazón de términos municipales, agru-
paciós intermunicipales, entidades locales menores. Carta muni
cipal, etc. Interesante é a parte que regula a intervenzón Vecinal 
por «referéndum», que o establece con duas formas, voluntario e 

forzoso, determinando craramente os casos en que se dará o «re
feréndum obligatorio». 

Denantes de finar nista breve eisposizón da nova Lei Municipal 
hespañola, debemos falar do réxime xurídico, materia á que adica 
o Tídoo IV. A suspensión de acordos presenta un caso de eviden
te retroceso, que é o correspondente á facuitade que tén o gober-
nadore civil da provincia de poder decretar a suspensión de aqui-
les acordos adoitados pol-os Auntamentos en materia eistrana á 
sua competenza; craro está que niste caso de inxerenza do poder 
central na adeministrazón municipal, eisixe unha garantía xurídica 
de respeto á autonomía, dando conta da suspensión en término de 
coarenta e oito horas ao Tribunal provincial Contencioso ademi-
nistrativo, aparte de que os decretos de suspensión haberán de ser 
sempre motivados. 

A nova lei somete a autoridades, funzonarios e orgaísmos 
municipales á responsabilidade civil, penal e adeministrativa no 
ejercicio das suas funciós peculiares. A responsabilidade civil está 
regulada perfeitamente na lei de 5 de abril de 1904, inda que na 
práitica ofresce serias dificultás. A responsabilidade criminal, por 
razós de delito, segué o cauce normal da Lei Penal do Estado, co-a 
particularidade de que os xueces municipales non poderán intervir 
na instruzón de sumarios contra alcaldes, téntes de alcalde, sín
dicos e concellales, sinón para praiticar as diligencias prelimina
res de recoñecida ur?¿encia«i O procesamento de alcaldes, téntes 
de alcalde, síndicos ou concellales, acordaráse pol-a audenza 
provincial cando se trate de delitos relativos ao exercizo do cargo. 

Mais si ben é certo que a nova Lei Municipal é merescente de 
loubanza niste particular, temos que pórlle un reparo aos precei-
tos encol da responsabilidade adeministrativa. Di o artigo 212: 
«Os Auntamentos e os seus membrós, como tamén os alcaldes e 
funzonarios municipales, incurrirán en responsabilidade ademi
nistrativa por negligencia, desobedenza ou extralimitazón no cum
plimento de obligazós legales». Iste preceito é de unha escurida-
de chea de perigros para a independenza das corporazós muni
cipales, xa que pón na man dos gobernadores un arma forte para 
someter ao arbitrio político e caciquil aos órgaos da adeministra
zón municipal, aparte de que non percisa os modos formaes de 
eisixir ista responsabilidade adeministrativa. Debemos chamar a 

atenzón sobre o artigo 213 que declara a responsabilidade do se-
gretario e do interventor cando, ñas materias da sua competenza, 
non houberan adevertido á Corporazón as infraizós legales en 
que poido incurrir eos seus acordos, norma de ademirábel perci-
sión xurídica e de perfeita aplicazón na práitica, que se comple
menta no artigo 214 que da a pauta para que aquiles funzonarios 
deixen a salvo a sua responsabilidade; no primeiro caso, non te-
rán responsabilidade os concellales que non poseían tídoo aca
démico ou profesional, medio de conquerir unha pureza ausoluta 
no funzonamento da Corporazón municipal. 

En materia de recursos en materia municipal, a nova lei copia 
ao Estatuto de 1924. Creo que tal criterio meresce loubanza, por 
ser o medio máis xurídico de asegurar a autonomía. Así temos 
que contra as multas impostas pol-os alcaldes caberá recurso ante 
o xuez de Instruzón; mais ademite unha Variante, filia dos resa
bios centralistas, coal é distinguir según as multas sexan impostas 
pol-os alcaldes no exercizo da sua xurisdizón ou como delegados 
do Gobernó. 

O recurso contencioso adeministrativo está desenrolado con 
téinica insuperábel. Señálao de duas crasés: A) Recurso de plea 
xurisdizon por lesión do dereito adeministrativo do recurrente. 
B) Recurso de anulazón, por violazón material de disposizón 
adeministrativa, por vicio de forma e por incompetenza por razón 
da materia. 

Ademite o recurso contencioso adeministrativo dos Auntamen-
tos ante o Tribunal Supremo, contra as disposizós xeneraes do 
Poder ejecutivo que atenten á sua autonomía. E tamén o recurso 
de «abuso de poder», de maneira tan xusta que non nos resistimos 
á tentazón de pubricar o preceito (artigo 234): «As Corporazós 
e Autoridades municipales, así como tamén os Veciños que esti
men atentatoria ao réxime de autonomía municipal algunha dispo
sizón do Gobernó ou de Autoridade subordinada ou delegada, 
ainda que fora dictada no eisercizo de facultades discrezonales e 
non lesione dereitos concretos da Corporazón nin dos veciños, 
poderán interpoñer contra dita disposizón recurso de abuso de 
poder en forma legal e ante os Tribunales competentes». 

O Tídoo V encol do «réxime de tutela» é a parte máis dispa
ratada da nova lei municipal. Preceitos contraditorios, incohe-

rentes e, disgraciadamente, de imposíbel aplicazon en moitos ca
sos nos que podería ser o medio eficaz de rehabilitar as facendas 
locaes. 

Para remate, duas Verbas sobre a «Escola de funzonarios da 
Adeministrazón local», única noVedade da lei de 1935. Ista insti-
tuzón aparesce creada no artigo 198 para dar satisfazón ás arelas 
de melloramento material dos funzonarios municipales, inda que 
é de persumir que endexamáis chegue a funzonar semellante es
cola. Non se trata de unha noVedade perjudicial, sinón cativa, 
porque será medio para que os homes políticos premien os servi-
zos de certos funzonarios amigos, conVertindo a escola nunha 
coVa de parásitos. Sería máis inteligente crear unha Facultade de 
Estudos de Dereito municipal, ou unha Cátedra sobre iste intre-
sante ramo do Dereito adeministrativo ñas principales Universida
des hespañolas. 

Queda eisposta a grandes liñas a Lei Municipal de 1935, que, 
produito de unhas Cortes afastadas da realidade política e social 
de Hespaña, e rifadas eos partidos revolucionarios, non deu á Ade
ministrazón local a soluzón aceitada ao seu problema. Nistes 
días de propaganda eleitoral, latexa o anecio de que as próisimas 
Cortes adiquen o seu esforzó a estudiar unha Lei Municipal com-
preta e máis conforme co-as necesidades dos Municipios autóno
mos da Repúbrica hespañola. O manifestó eleitoral das ezquerdas 
(15 de xaneiro de 1936), di a iste respeito: «Procederáse a dictar 
as leises orgánicas prometidas pol-a Constituzón que son necesa
rias para o seu normal funzonamento, i-especialmente as leises 
Provincial e Municipal, que deberán inspirarse no respeto máis 
riguroso aos principios declarados naquéla». 

O urxente é a Lei Municipal, xa que a Lei Provincial, pubricada 
aquéla, non ofrecerá dificultades de ningunha crás. 

AUGUSTO MARÍA CASAS. 

1936. 

DA NOSA PROPIA CONTEMPRAZON 

II 

É moito contó que se pona a falar de caminos, quen está moi 
lonxe de andan encaminado, pro deixéi todo tan no ár, naquel 
artigo do outro día, que é preciso Volver sobre dél, inda que no-
vamente seña un pouco á lixeira, como é todo o que se fai nestes 
tempos, inda que as veces se teime dar a sensazón de fondura e 
meditazón. 

Tres caminos hai que seguir á Vez pra acadar a liberdade 
dun pobo, e a afirmazón da sua persoalidade: o cultural, o eco
nómico, e o político. Mais eu coido que han de desenrolarse per-
feitamente separados, inda que no fondo señan precisos os tres, 
e ainda que estén de abondo enlazados, e ainda, ademáis, que un 
home poida á vez, labourar nos tres camiños. Eu estou moi con
forme con Risco cando di: «val máis ser galegos que ceibes», i-esto 
pra mín quer decir somentes que a laboura fundamental, aquela 
stne qna non, é a da cultura, no seu senso máis puro e fino, por
que non se descoñece que no seu máis ampio senso, a Verba 
abrángueo todo, incluso a política i-a economía. Mais como do 
que se trata é de ser á vez galegos e ceibes, compre acercarse as 
cousas por todal-as costas e eos olios moi abertos, pra que os 
camiños leven a bon fin. 

Tifiamos sentado, por nos e pol-os outros, que a laboura fun
damental é a da cultura, e tambén que non se deben embarullar 
as labouras. Ahí tendes o máis estenso campo de traballo, todos 
caben nél, todos poden traguer a sua aportazón, o seu descobri-
mento, o seu hourizonte. Eiquí non fai falla preguntadle a ninguén 
a sua filiación nin a sua ideología. Esa coüsa noxenta de dreitas e 
ezquerdas, que non se sabe ben o que é porque todo o mundo 
utiliza as verbas pra emborcarse e non dal-a cara, non ten eiquí 

razón de ser. Niste puro campo do esprito poden darse a man 
os máis declarados enemigos políticos, e os máis justificados an
tagonismos sociaes. Eiquí non fai falla máis que saber e desecar, 
non fai falla máis que ter esprito e sensibilidade; non fai falla máis, 
que ser galegos, sentir fondamente, con todal-as consecuencias 
é responsabilidades, eso que se chaman feitos diferenciaes, únicas 
razóns en que, a fin de contas, se ha de asentar toda laboura etoda 
afirmazón, e traballar en col da sua craridade, da sua realizazón 
máis fonda, con toda a enerxía e forza de que se dispoña, tendo 
conta de desligar ben todo o que saia deste campo devandito, 
pra evitar o aproveitamento solapado deste labourar, por calque-
ra dos bandos en loita. 

Esta cousa tan sinxela non se ten comprendido ben, ou si se 
comprende, tanto peor, porque non se leva á práitica. Hase com
prender ben a fondura da laboura que un home se impon ó faguer-
se paladín dun pobo que quer Volver a ser. Ningunha cousa pode 
quedar fora do campo de estudo, todo á vez ha de estar Vivo e 
actual na sua concencia, porque todo é parte integrante da cultura 
que se quer salvar, ou faguer revivir. Non se ha de esquencer 
tampouco que é máis fonda a responsabilidade dos pobos que 
teiman renacer, que a dos que simplemente nacen, porque éstes 
traen en sí limpos impulsos que é difícil torcer, i-aquéles, han 
coidar, non somentes de limparse dos erros do seu vivir antergo, 
senon, e sobre todo, de que a costume dos anos vividos no sonó 
da escravitude e do non ser, e ainda os espellismos da época, e 
dos pobos que como él renacen, non lie enturbien a erara Visión 
do seu ser real, da sua fonda e oculta realidade. 

Ollando así limpamente o noso panorama, non hai maneira de 
xustificar certos abandonos que pesan sobre de nós, e son causa 
e razón de que todo esté tan fondamente atrasado, como realmen
te está. Si é certo que non se fai grande movimento sin masa, 
tambén o é que non se move a masa, sin que denantes os guías 
lie marquen os caminos. Non se pode culpar a ninguén; os que 
fan, quizaVes fan todo canto poden, pro na verdade a culpa haina, 
seña de todos ou de ninguén, i-é co esto co que hai que acabar. 
Ollai arredor: dende logo, hastrafai moi pouco non había manifes-
tacións fondas e definitivas da nosa arte. Pro agora hainas, e non 
poden vivir, de tal xeito se deixan isoladas, de tal xeito os homes 

se atopan sin acudas e sin recoñecimentos, namentras, inda na 
probeza isolada do noso Vivir, conseguen algo outras xentes que 
nin son nosas, nin son nada. Nestes derradeiros tempos o movi-
mento galeguista arrastrado polos feitos políticos tivo que aituar 
máis aló de sí mesmo. Felizmente as cousas pasaron como debían 
pasar; eu asustóme 6 pensar a onde iríamos parar si todo houbera 
ocurrido d' ese outro xeito que por satisfacer os nosos degaros, 
todos anceiábamos. Realmente pensar en logros políticos, é coma 
poner o carro diante dos bois. A onde iríamos nós, que non po
demos soster un xornal na nosa língua, que nin tan siquera somos 
capaces de soster viva unha revista nosa, que non esgotamos en 
dez anos unha edición de 500 exemprares dun libro galego, que 
non nos ocupamos de que xurda un músico que vivifique este te-
souro do noso folklore, que non somos capaces de soster a un 
pintor, a un escultor, a un poeta, e que os deixamos morrer de 
fame, ou os faguemos fuxir cara a outros hourizontes; que non nos 
ocupamos de vivifical-a língoa, coas novas creacións, e coa rebus
ca das creacións antigás, que debían andar xa fai tempo en todal-
as mans? A onde iríamos nós que non temos máis que cousas 
fondas en potenza, e somentes realizado o que unha dúcia de 
homes mal contada Vai sacando de sí con esforzó e sacrificio? 

É fosco e cuasi negativo o noso panorama, e si non foran tan 
reales e fondas as nosas esenzas, os feitos diferenciaes nos que 
se atopan as razóns do noso anceio, fácilmente se poidera tomar 
a chacota e brincadeira. I-é inútil que nos Votemos as mans á ca
beza, non se arranxan as cousas con arrepíos, e moito menos con 
silenzos, as críticas abertas non son máis que depuracións, i-é 
enfrontándose eos problemas abertamente como eles se poden 
resolver. Eu quero decir eiquí tamén, que unha das causas de este 
isolamento dos nosos auténticos valores, somos nós mesmos. Hai 
que erguer unha crítica cruel e nidia pra todal-as cousas; hai que 
ter o Valor de herrar na cara de todal-as xentes a nosa verdade; 
hai que ser capaces de non respetar o que non val inda que traia 
como aureola todol-os claríns da fama, e 6 mesmo tempo rechazar 
de entre nós todo aquelo que non seña auténtico. Houbo un tempo 
en que ahondaba pra faguerse bó manifestarse en galego, i-eso 
non pode ser. Poderíase citar casos a feixes en todol-os campos, 
pro eu coido que ahonda con este señalamento lixeiro que estou a 

faguer; o que queira entender ben pode, i-o que non, tanto peor 
pra él. Como veredes pra que todo esto acabe, pra que todo seña 
como debe ser, como terá que ser si queremos de verdade faguer 
algo, non é perciso máis que unha unión, auténtica, de todos os 
que sinten as cousas de Galiza, unha unión, que pode ser tácita 
ou declarada, pro que ha de xurdir fora de todol-os partidismos 
políticos e sociaes, que ha ser puramente cultural, galega, i-ha 
servir pra que as cousas se poidan soster e desenrolar entre nós. 
Que cómo se fai esto? Eu non sei máis que un xeito: despertando 
concencias e queimando egoísmos. 

Se non compre faguer esto último, embora fose ben doado o 
faguelo, pra laboura económica. Eiquí chocan xa máis as difren-
zas sociaes, pro eu coido que en boa política sería ben pasar por 
alto, ó menos nos primeiros tempos, toda tendenza, dando así un 
pouco de cebo 6 egoísmo dos cartos e das mentes, pois o que com
pre é que as cousas se fagan, que logo tempo haberá pra refór
malas e pol-as no seu xusto termo; o que compre é faguer saír os 
cartos roñosos dos petos escondidos e poñelos a rodar e producir. 
Craro está que denantes hai que desenrolar unha laboura pura
mente técnica, e neste senso tamén se pode traballar á vez en 
todol-os campos inda que non tan conjuntamente como no campo 
cultural. Folga decir que si nós somos distintos dos máis, temos 
tamén unhas distintas necesidades, e unhas distintas producións. 
Esto é o que hai que estudar i-estructurar. E hai que ter en conta 
que si estamos sufrindo un asoballamento estrano, e tamén un 
abandono de moitas das nosas cousas, forzosamente, cando nós, 
eos nosos propios medios, coas nosas propias condicións, e cun 
craro conocimento, non soio de nós mesmos, senon das nosas 
posibilidades e das precisións do tempo en que vivimos, queira-
mos desenrolar as nosas riquezas dun xeito decidido e cons-
cente, forzosamente temos de faguelo moito mellor que os es-
tranos que utilizan regras xeraes, que non nos acaen. Agora 
ben; compre que non nos deixemos embaucar por verbas Val-
deiras; á outura do noso tempo non se fai economía porque ado
cenen números nun papel, sin senso nin medida. A economía dun 
pobo, está moi lonxe de ser un simple registro fiscal; e nada se 
di barajando eses latiguillos Valdeiros pol-os cuaes chegamos 
a saber si no volume total de pagos e cobros se van dez mi-

2 1 0 



llons máis ou menos. É ben fácil ver que niste tempo a eco
nomía é algo máis compricado; non andaría o mundo tan tolo con 
ela, si estivese o alcance de calquer segredario de untamento, ou 
de calquer ama de casa. Compre, pois, no campo da economía 
estudar fondamente os probremas de produzón e consumo, non 
tan soio mirando pra dentro de nos, sinon tamén pra todo o 
conxunto do mundo, pois de tal xeito están engadidos os pobos 
no seu Vivir, que non se pode prescindir de ninguén, sobre todo 
niste terreo. E compre faguer estes estudos, xa que non é po
sible que arredados do concepto e situazón que cada ún ocupe 
e teña no mundo, o menos coa precisa honradez e cada ún dende 
o seu ponto de mira. E compre tamén, a quen poida faguelo, 
empuxar os capitaes, e ocuparse das nosas industrias latentes; 
acordar os egoísmos das empresas, cara os negocios que poden 
ser a base da nosa riqueza, pra faguelo dende dentro, cun senso 
noso, non deixando que as riquezas se perdan, ViVindo nos na mi
seria, e nondeixandotampouco, que outros se aproveiten da nosa 
pasividade. 

No campo político o cantar é outro. Eu sigo pensando, que 
namentras non se consigan faguer moitas cousas das apontadas 
neses outros dous campos, é un pouco infantil e cuasi suicida 
pensar en logros de carácter político, inda que non descoñezo que 
na sua máxima amplitude, só se poderán lograr estas cousas, 
cando se teñan na man os órgaos do poder e do gobernó. Agora 
ben, perfeitamente separadas as labouras que é preciso realizar, 
eu non creio que baixo ningún conceito se poidan axuntar antagó
nicas tendenzas políticas. Cómo poden ir xuntos un comunista 
i-un cristián? eu non-o sei, nin-o logro comprender. De ahí que 
todo ese preito de dereitas i-ezquerdas dentro do galeguismo ade
máis de parecerme nefasto, antóxaseme algo así como un suterfu-
xio pra esconder a carenza de acción real. Eu sei que dada a ca-
tiveza numérica do Partido Galeguista, falar de divisións dentro 
dél, arrepía un pouco. Pro é quehai que insistir na nulidade dun 
partido con esa mistura tan antagónica. Por qué non ha de haber 
galeguistas de dereitas e galeguistas de ezquerdas, si estas Verbas 
queren decir algo? Un programa político é unha reifa de cousas 
concretas. Un partido non se pode faguer baixo ese rubro só da 
autonomía; ésta ha se querer pra algo, e ese algo é a afirmazón 

de cada grupo; cómo e pra qué xuntarse, pois, pra ter que arre
darse xa no primeiro paso? A bandeira política debe ser un berro 
definidor, cada ún ha levar por diante o seu programa, aberto e 
craro, non se poden tolerar ambigüedades e moito menos raposa-
das. Ben cerca de nós está o fracaso dista política torta que se 
estivo, e se está a faguer. Cada ún turra do seu lado, como é 
loxico, cando chega a ocasión, e de certo ñas derradeiras eleu-
cións, por si nós íbamos pra eiquí ou pra máis aló, quedémonos 
coas mans valdeiras, e nin dereitas, nin ezquerdas. É vergoñento 
que o pouco daquel valvordo aparentemente tan prometedor da 
Asambreia de Concellos celebrada en Santiago, que parecía 
supor unha concencia galeguista desperta en todo o pobo i-unha 
franca preparazón pra recibir o gobernó de sí mesma, non fósemos 
capaces de botar pra diante nin un soio diputado, vergoñento inda 
que non esquenzamos a democracia dos pucheirazos. Tampouco 
no campo político se ten feito ren; de feito, hoxe como hay tanto 
tempo, está a gobernar o país a noxenta e canalla caciquería, e á 
sua man iría a parar a autonomía, doéranos ou non, si a tivésemos 
conquerido naquela data pasada. Compre pois tamén neste 
campo enfial-a laboura dun xe'úo máis nidio i-eficaz. Compre re
fórmalo todo, comenzar a faguer, porque o certo é que nada, ou 
cásique nada se ten feito. 

E ahondará de parolar, porque ó fin de tantas Voltas e paliques, 
decátome de que non teño dito ren, i-eso que pensaba decir moitas 
cousas, i-é, sabedes?, que as cousas vense, pro non sabe ún ben 
cómo as ten que sinalar, pra que non pensen que fala ún de va
gar, ou con endiañada intención. 

Lois MANTEIGA. 

VOLTEMOS AOS NOSOS POETAS 

Di Teixeira de Pascoaes no seu libro «Arte de ser portugués», 
que unha verdade, cando aparece no mundo, é ao poeta ó primeiro 
que Visita. 

Isto é moi cérto baixo moitos puntos de vista. 
Shelley decía tamén —e isto confirma o anterior—que os poe

tas se chamaron ñas primeiras épocas do mundo legisladores e 
profetas, con un profundo sénso, porque non so contempran o pre
sente, tal como é, descubrindo aquilas leises de concordancia coas 
que deben ordearse as cousas presentes, sinon que contempran no 
presente o futuro, e os seus pensamentos son os xérmens en flor 
do fruto dos témpos derradeiros. 

A ninguén que teña concéncia de algunhas das profundas leises 
que rixen o esprito coleitivo dos pobos se lie pode escapar a ver
dade distas verbas de Shelley. 

A poesía é sempre un froito profundamente humán e outaménte 
étnico, por conseguiente. Os pobos inda non hacharon outro medio 
mellor para a sua determinación na historia que a función lírica dos 
mésmos. Todo o cual non ten outra razón que a seguinte. Todo 
poeta o é por incorporación, en algún sénso, do espirito étnico 
Vivo da sua Térra. No cantar do bardo, e aínda no do aedo ecoa 
sémpre un coro de moitedumes, morías e vivas, que non é máis que 
o arquetar perenne da Raza. Non se concibe a voz senlleira do 
poeta a xemir a sua dór, ou a cantar a sua ledicia. Sin darnos conta, 
eisiximos sentir ñas suas báguas e surrisas, as báguas e surrisas 
do seu pobo, ao travesó de cuio sentiménto as comprendemos so-
ménte. 

Todo poeta, por conseguinte, ten de estar no corazón vivo do 

seu pobo, e sentir os presentiméntos de todol-os vieiros da sua 
Térra. Os pobos, de cara sémpre a un fito teleolóxico infalíbel, 
como todal-as cousas, teñen un presentiménto instintivo de Beleza, 
de Verdade e de Bén. Moralistas, políticos e literatos venen logo 
a despistal-as moitedumes, por riba das que se salvan sémpre afor-
tunadaménte os destinos dos pobos. E son os poetas os únicos que 
na cerrazón coleitiva que envólve á moitedume, poden descobrir o 
ronsel profundo da súa vida. 

Por iso nista data de alboradas revóltas, de despisíaméntos de 
moitedumes, temos que voltar o noso espirito para os nosos poetas, 
que é voltal-o para a térra, para a Raza, para un mésmo. 

E por a fé en algo que non poderá nunca fallarnos, porque ten 
as súas raíces ñas somas profundas de onde provén o vivir e o 
soñar da Humanidade. 

Misión das mocedades 

Nistas coártelas adicadas as mocedades galeguistas, o anceio 
de buscar unha base pra o desenrolo da sua alción, levóu-me a 
percorrer os vieiros emotivos dun dos poetas máis profundaménte 
galegos, seguro de achar neles os fitos máis claros e máis outos 
de todol-os moviméntos que poidan tender ao rexurdir da nosa 
Patria. 

Ás mocedades vén-se-lles botando á cara o tér un concépto 
poético da vida, que, según as corréntes de opinión está desbota
do da realidade. 

En conformidade con iste preconcépto, fíxo-se-lles crér que a 
súa misión era aituar combativaménte en nóme de calquér postu
lado máis ou menos revolucionario, apoiadas nunha anécdota even
tual e descraVadas de toda raigaña Vidal na que íntimamente se 
sehtisen, e na que puideran encamiñarse de cara a un futuro or
gánico. 

Dista maneira, as mocedades, que deben ser sémpre o princi
pio creador, viñan sinificando so un eleménto negativo de derro-
cación de valores, nun mal entendido sénso nietzchiano, no que 
se esteriliza toda a sua reserva de xenerosidade e de futuro. 

Pouca xénte se ten dado conta da causa diste fenómeno, inda 

que todos recoñezan a esterilidade da maior parte das aituacións 
mozas hasta a data. Para min a causa está xa na base da sua or-
gaización. En orgaizarse con un fin externo e non de autoedu
cación dentro dunha propia discipriña. 

A base dunha orgaización moza non pode caír fora déla més-
ma. É decir: que toda mocedade ten un fin en sí, que é sentirse a 
sí mésma. Toda aituación moza ten que tér isto por presupósto. 
Do contrario, será sémpre funesta: funesta para as mésmas mo
cedades e funesta para os medios onde actúen. 

Despóis disto, é clara a aituación dunha mocedade, dentro do 
demarcaménto dun pobo. 

A sua primeira obriga é sentirse moza. E como a mocedade é 
algo que florece no esprito, ligado de por vida a unha castinmonia 
determinada, a un pobo determinado, isa obrigar leva consigo sen
tirse mozo dun pobo: mozo castelán, basco ou galego; sentir flo
recer en ún a tradición toda do esprito dunha térra carregada de 
días de futuro i-enraizada ñas somas mais profundas dos nosos 
orixes. 

Isto non o poden facer unhas mocedades que teñan un ¿énso 
combativo destructor na súa aituación: precísase para elo un sénso 
creador e recreador da vida. 

Os poetas, guias das mocedades 

Puidéra curvar a traieutoria diste estudo ao travesó de múltiples 
razoaméntos pol-o estilo dos que acabo de expor. Prefiro facelo 
interpretando a obra dun poeta da nosa Térra. En primeiro lugar, 
porque eisí escudo a insinificancia das miñas Vérbas. I-en segundo 
lugar porque quixéra deixar sentado que, contra ise sénso comba
tivo destructor que se viñéron apropiando as mocedades, deben 
istas tér un sénso bárdico da Vida na sua aituación. E isto pol-o 
que deixamos dito ao coménzo. Todo poeta o é por incorporación 
conscénte ou incoscénte do espirito étnico do seu pobo, que se fai 
rio, estrela, monte e i-alma no seu cantar. Logo as Mocedades 
—que deben aituar sémpre nun sénso de autoeducación, tendendo 
a sentirse a sí mésmas, florecendo na soma nutricia dos seus an-
térgos— téñen por forza de pillar o camiño dos poetas, que, contra 

o que se pensa, non é o camino do ár, senon o camiño da máis 
outa e Viva realidade, disa realidade que é sonó de pobos, sonó 
tan fecundo que engendra a vida, que non é máis que soñar de 
almas e non balbordo de moitedumes que pasan. 

Para nos enseñar iste camiño, era natural que leváramos de 
guía a Pondal, inda que en calquéra dos nosos poetas poderíamos 
ver o espirito da nosa Térra que se revela sempre, máis ou menos 
conscenteménte. En ninguén, con todo, dunha maneira tan profun
damente vidal como no bardo de Ponteceso. Nos seus versos atopa-
mos todos nos o vieiro do noso reencontró. Cada poema ponda-
liano é un mandaménto do gran decálogo da Patria, da patria que 
íl buscón en sí mésmo e buscándose a sí mésmo. 

Como iste é, nin máis nin menos, o camiño a seguir pol-as 
Mocedades Galeguistas, vel«ahí por qué preferimos a Pondal para 
irnos marxinando ao rente dos seus poemas o vieiro patriótico a 
seguir pol-as mesmas. Inda que pareza un pouco ousado pórse a 
sopesar á lixeira, n-unha humilde léria, os Versos en roca limpa, 
batida por todal-as ondas dos poemas pondalianos, non hai máis 
remedio que arriscarse. 

Pondal non é un poeta nazzista 

Xeneralmente, cando se fala de Pondal, e cando se le a Pondal 
sin moita calma, fórmanse algunhas ideas trabucadas encol do 
glorioso bardo. A cada momento ouvimos nos seus poemas falar 
de combate, de loita nun sénso que puidera crérse aquil comba-
tivo-destructor a que nos referimos ao primeiro. O mozo de Pon
teceso que leva pol-as fondas corredoiras de Bergantiños, depo-
rondadas de silvas, o seu carro detáboas, coida que os piñeiros da 
encosta, axuntados en falanxes, murmuran o siñal do combate. 
Istas verbas de Pondal, que fan dil un poeta nazzista, son a miúdo 
mal interpretadas, juzgándose o patriotismo de Pondal por elas. 

Os patriotismos nazzistas son por ise estilo. Máis que a afir
mación da propia patria, pol-a pura necesidade de vivir e sobrevi
vir, Van a afirmarse para pórse en frente dos outros pobos impe
rialmente. 

Iste conceito de patriotismo xenófobo non cabe duda que tivo 

resoancias na antigüedade en que cada pobo, isolado, se situaba 
no centro da térra, eos seus deuses, rodeado de pobos con deuses 
inimigos, perdidos en somas e mares ignotos. Entón puido tér 
razón de ser ise patriotismo. Hoxe, avencelládol-os pobos por 
leises generosas de solidaridade humán-cristián, non eisiste isa 
razón psicolóxica; e outras razóns que poidan eisistir, son cri-
mináes. 

O conceito patriótico de Pondal non podía ser ise. Temos da
tos abondo nos seus poemas para crél-o eisí. Ises eistremos com
bativos teñen a sua eispricación máis comprida ñas circunstancias 
de escribir Pondal afundido en resoancias crásicas, i-escribir, por 
outra banda, nun pobo que, sometido i-escravizado na Vida do seu 
espirito, él se compracía en comparar —nun anceio xeneroso— 
aos pobos trabados á forza bruta na ruda Esparta de ferro. O iso
lado de Ponteceso compracíase no esvencellar valénte duns corpos 
oprimidos, pero que tiñan ceibal-as i-almas. De ahí que, de Vez en 
cando, trasladase a loita titánica dos témpos heroicos á sua época. 
Tirteo ecoaba dunha maneira obsesionante sobre o esprito alleado 
do poeta. Pero isto mésmo nos revela o seu anceio íntimo, soñan
do, e ao soñar, sentindo, e ao sentir, creando unha patria ceiba 
íntimamente ñas profundas raíces do seu ser, capaz de liberarse 
das ligaduras que lie ataban as mans. 

II levaba na sua i-alma ista Patria, il era ista patria que lie doía 
enriba do corazón, e cramaba pol-a liberdade. 

Cómo sentía Pondal a patria 

Para millor darse conta do verdadeiro sentir pondaliano, sería 
comenente ir glosando, Verso a verso, algúns dos poemas de 
«Queixumes dos pinos», os únicos que me foi dado follear. 

Están todos tan ateigados de sugerencias, que nos levarían moi 
lonxe. Preferimos ir arquitecturando dunha maneira esquemática o 
conceito da Patria que nós sentimos nos poemas do bardo. É isto 
menos fidél e máis eisposto a erro. Pero resultará moito más claro 
e sinxélo. 

Cal é, pois, o conceito de Patria que descubrimos en Pondal? 
Creio que para abranguel-o en toda a sua outura e profundida-

de, debemos buscar nil un duple factor, que podemos chamar cons-
cénte e incónscénte. 

Pol-o incónscénte —in initio, ao menos— o poeta háchase 
mergullado na sua Térra e na sua Raza. Non hai nél unha so vi
bración que non seña debida á gran heréncia patrucial e secular. 
Toda a súa vida, a vida do seu esprito, se érgue afincada no arbre 
nutricio dos nosos antérgos. As suas vérbas gardan o sonó das 
somas da lénda marina i-estelar de onde nós vimos. Os seus acén-
tos téñen a resoancia limpa da pédra primixénia que na nosa térra 
cantón coa mésma Voz dos canteiros que lie déron alma da sua 
propia alma. 

Pondal, como todol-os poetas e artistas da nosa Térra, danos 
testimoño da súa patria, recreando no seu esprito e trasmitíndonos 
ñas formas do seu sentiménto, as cualidades dunha Raza e dunha 
Térra, resultantes dunha heréncia étnica, histórica, religiosa e 
poética. 

Hasta iste punto non eisiste en Pondal un conceito racional da 
Patria, porque non eisiste siquera unha concéncia clara. Aparece 
sóménte unha determinación instintivo-sentiméntal que obedéce a 

cousas que n' exprica 
un suídoso afán. 

Istas cousas son milpunxéntes recordos, mil vagas su'idades 
ceibadas aos ecos. Mais todo isto, tan vago, tan aéreo, represen
ta para Pondal a chamada de 

«recios acentos» 
de escura sibila, 

que, nos pasados destinos, adivina os futuros, porque representa 
o balbordo de unha raza a herrar na soma do poeta. 

O seu mérito, por conseguinte, baixo iste aspécto, é o da fon-
ténla que refrexa a sebe florida; e déntro diste, o de conservar a 
pureza do seu ser íntimo, que é o ser da sua Raza, sin mistifica-
cións esterilizadoras, posibilitando eisí o espirito de iniciativa 
creadora. 

Ista intuición racial, que os pobos manifestán na sua función 
lírica, na creación da sua lingoa e do seu arte e os poetas re-

crean, é tan natural e tan simple como o propio feito de eisistir. 
Non se crea, por iso, que seña unha inspiración innata. Eu qui-
xéra levar á convicción de todal-as mocedades galeguistas pre
cisamente o contrario: que é algo que se pode adequerir perfeita-
ménte, mediante un esforzó de comprensión refrexa do propio ser. 
Ista refresión autodidáctica —pol-a intimidade coa nosa xénte, 
coa nosa térra, coa nosa historia, coa nosa lénda, con todal-as 
manifestacións do noso espirito— é a primeira misión dos mozos 
galegos. Laboura de autoeducación de recreación patria no pro
pio espirito. 

Mais Pondal, como deixamos dito, non so ten ista intuición 
subconscénte —perdóese a paradoxa— da nosa Patria, senon que 
a súa obra é tamén un esforzó de reencontró. Ise esforzó preciso 
que nos acabamos de eisixir como punto inicial da aituación das 
mocedades galeguistas. 

Enfrentado coa sua térra, sentíndoa profundaménte, sinte, nun 
procéso Vidal, todo o seu decorrer pleno. Olla nos pasados os seus 
futuros destinos. Sinte a dór firénte do agonizar perénne da Raza 
ñas súas entrañas, agonizando il mésmo, dando bérros de anguria, 
cheios de dór, péro floridos de fé e de esperanza. Esperanza e fé 
no rexurdir total e pleno da súa patria tal como il a sentía, en to
dal-as súas complexidades, que é a forma máis sinxéla de sentil-a. 

Os pobos hebreos non podían ollar a cara de JaVeh. Se a Vían, 
morrían. Un pobo que ve a súa cara, n-únha forma determinada e 
concréta, para máis maquillada por xéntes eistranas, tén que mo-
rrer tamén. Porque a cara é o transitorio, no que non se pode ter 
fé nin espranza. Os pobos para Vivir téñen que saír ao propio 
reencontró, sin mirarse nunca a cara en espellos, sinon sentindo 
a dor da propia agonía, que é vida etérna, da que sémpre surte flo
rida a espranza dos futuros destinos. 

Todo isto o sabe Pondal perfeitamente n-unha revelación ple
na. De ahí que os seus Vérsos, nacidos da dor dunha térra asoba-
llada, baixo un réxime opresor, esteñan con todo lonxe de toda 
anécdota politiqueira ao uso, pol-a que sinte profunda repunancia 
que espresa con olímpico desprecio n-aqueles versos: 

Non sigas os hispánicos 
políticos pigmeos.' 

Para qué os había de seguir? Intresábanlle ben pouco os seus 
manexos. A i l so lie intresaba a modelación Viva —non a modela
ción en formas rígidas de barro— da sua Raza, que il Ve defor
mada e farrapenta na i-alma dos seus fillos. 

Dista Vivencia plena da patria galega, afloran na obra de Pon-
dal múltiples sentimentos do máis puro patriotismo, que son muy 
de notar. 

A patria, integración Vidal 

Dista conceición Vidal da patria, como algo que alénta e sofre 
en nós e alén de nós, chegóu á espiritualización da mésma, cons-
tituíndoa nun ser espiritual superior que se prolonga máis aló da 
paisaxe material e humana, vivindo délas, nutríndose délas en ínti
ma e mútua dependencia. 

Por un lado Galicia, a patria galega, está constituida pol-a vida 
de todol-os galegos, sobrevivíndose en xeneracións encadeadas, 
en sonos, en lédicias i-en dores. Por outra banda, cada un de nós 
estamos dependendo no noso vivir cotián da patria galega, que xe-
neróu en nós as formas do noso espirito creador. 

Por ambas razóns, nos estamos sometidos á nosa Térra, de-
béndolle o sacrificio da nosa vida temporal no altar da sua vida de 
eternidade. 

Isto comprendéu-no ben o bardo das gandras esquivas. E diste 
convenceménto arranca ise perenne anecio que aflora nos seus 
poemas, de ofrecerse en holocausto pol-a súa Patria. 

Oh quén morrer püidéra 
como o forte Leónidas, 
por unha patria oscura 
de escravos e de ilotas, 
ainda apreixando o rutilante ferro 
que verte gota a gota! 

A saudade, ddr de desintegración 

Outro dos sentiméntos patrióticos de Pondal é o sentiménto da 
lembranza saudosa da nosa Terra. A Patria, concebida diste xeito 
pondaiiano, que é a única maneira de concebil-a —descartada a 
formula noxente de «ubi bene, ibi patria»— é unha forma inte
grante, ou mellor, esencial do noso ser. Eisixe, por conseguinte 
unha plena intimidade de presencia, inda nos seus aspectos físi
cos. Rota ista intimidade, ten por forza de aflorar no noso esprito 
a súa saudosa lembranza. É iste un fenómeno tan registrado na lí
rica de Pondal e na lírica galega en xeneral, que nos eiscusa de 
traer exemplos. Ten en Pondal, con todo, unha trascendencia 
maior que en ningún ista sudade, cuia presencia se anuncia na 
propia Térra. En Pondal non so sinten su'ídades o encarcerado de 
Orán e a menina que casóu en térra eistrana, 

«Cando seu pai no-acabara 
ben catorce sementeiras*, 

Sínteas tamén ise bo bergantiñán que léva o seu carro ante
posto. Son su'ídades escuras, péro, suidades. Su'ídades do pasado 
e do porvír, dos que se sinte doorosaménte separado, desintegra
do, xa que ambos lie pertenécen como partes da súa Vida. 

Ista doorosa saudade, chaga de desintegración espiritoal, crea 
nil unha profunda fe, e inquebrantábel esperanza na restitución Vi
dal da integridade do seu ser, que consistirá na realización dos 
destinos naturáis do noso pobo. 

Para decatarse dista fé i-esperanza de Pondal, basta escuitar 
as estrofas do himno galego, e aquil 

Boandanza, saúde 
Terra de Breogán! 
Teus groriosos destinos 
cérto e doce agoirar, 

chelos de unha forza visionaria de resurreición. 
O Bardo tén nos seus anuncios a sJeguridade dun profeta. Eas 

súas Verbas inspiran a cantos as escuitan a mésma fe dunda reve
lación siñada. 

Consecuencia disto, é o seu sentiménto agónico de loita pol-a 
liberdade. Mais —como dixemos ao principio— debe entenderse 
ista bén. A liberdade que Pondal procura para a nosa Térra, é a l i 
berdade nacional, viva, que ten de verificarse, antes que en nada, 
na concéncia dos fillos dos celtas, que cumpren serva e innobre 
Vida. 

«Almas escravas 
de ideas non grandes 
arrastrando infamantes cadeas». 

A cruzada, pois, ten que empezar por ahí. Conquerida ista l i 
beración inicial, é o intre da loita baruda. Entón chegóu o momen
to do dilema pondaliano: 

Ser forte ou escravo 
morrer ou vivir. 

Esnaca na frente de quen cho lanzara 
o estigma servil. 

Creio que isto puidera ser o esbozo dunha arquitecturación do 
sentiménto patriótico en Pondal. 

Resumindo todo o que levamos dito, remataréi formulando 
unhas cantas conclusións que presento a cantos sintan na sua vida 
un idearium Vidal, e moi especialménte as mocedades, con respec
to á sua aituación. 

Todo mozo galeguista se debe constituir en patria galega, 
ceibe e independénte, incorporando conscenteménte a todal-as 
formas do seu Vivir as heréncias da tradición da súa Raza e da súa 
Térra. 

A Patria galega depénde da vida de todol-os galegos; e a vida 
de cada galego, ten a súa valorización human na Patria galega. As 
nosas vidas, pois, deben ser sacrificadas á vida superior da Pa
tria, non morrendo estérilménte, senon vivindo nela, por elaepara 
ela, que é a única maneira de vivirmos nos. 

Ligados espiritoalménte a todol-os eleméntos constitutivos da 
nosa Patria, ao seu Pasado'e ao seu Porvír, temos de manter acesa 

a lembranza saudosa e creadora dos seus destinos. Afincados 
nista soma nutricia, nacerá en nos, sin procural-o, como en Pon-
dal, isa fe profunda nos destinos da Patria, que facilitará o aituar 
repousado i-eficaz, de cara ao aceleraménto do seu decorrer his
tórico. Unha sementé pode tardar meses en xermolar. A verba dos 
homes, que ten por leito o sulco profundo do espirito dun pobo, 
pode tardar séculos. 

Mais, qué importa! 
Cada un de nos é unha parte ben pequeña dista que seremos a 

gran patria galega. Cando Galicia se recoñeza eisí, cada un dos 
nosos máis pequeños esforzos estará alí, sintetizado, e nos esta
remos tamén, na Vida espiritual e coleitiva da nosa Patria. 

Isto é ó que debe ser resorte do noso aituar de cara a nos 
mésmos. Nisto —i-en todo o que ista aititude requeira— consisti
rá a loitabaruda pol-a libertade da nosa Patria, pol-o despertar da 
nosa Patria na concéncia de todol-os seus fillos. 

Isas moitedumes de irmáns nosos, nos que iste sentiménto está 
morto, son, con todo, fillos da nosa Patria e partes integrantes 
déla. Nin un so galego pode fallar da gran patria galega. Sin eles 
sería manca e lazarénta. 

Hai que ir, pois, á súa incorporación Vidal. 
Chegada isa hora, teremos a nosa Patria! 
O noso berro de libertade non será xa un estéril flatus vocis; 

será o berro dunha nación que se pon en pe, que se sinte a sí més-
ma e que ninguén poderá deter no seu camiño. 

Mágoase de non poder continuar no sagrificio que supon soster esta re-
jvista, e desexa, pra empresas semellantes á nosa, maiores e máis continuadas 
axudas, pr-a patria galega e causa sagra da sua liberación. 

